
Mostar  bi  trebao  imati
jedinstvenu gradsku upravu
Ambasadori Upravnog odbora Vijeća za implementaciju mira u
potpunosti  podržavaju  dijalog  o  budućnosti  grada  Mostara
između Visokog predstavnika i svih domaćih učesnika u ovom
procesu.

Pitanje Statuta grada Mostara mora se riješiti na vrijeme kako
bi se Statut mogao primijeniti na lokalne izbore zakazane za
oktobar, a za koje će uskoro početi planiranje i priprema.
Ambasadori stoga vjeruju da se ovo pitanje mora riješiti tokom
ovog  mjeseca,  i  to  političkim  dogovorom  ako  je  moguće.
Ambasadori smatraju da nacrt Statuta koji je izradila Komisija
za reformu grada Mostara te prijedlog gospodina Wintersteina
kojim se rješavaju sva otvorena pitanja predstavljaju dobru
osnovu za novi Statut.

Građani Mostara su godinama čekali da njihovi politički lideri
riješe  probleme  koji  opterećuju  grad.  Ambasadori,  stoga,
apeluju  na  rukovodstvo  političkih  stranaka  u  Mostaru  da
postignu  dogovor,  u  duhu  kompromisa  i  dobrih  političkih
odnosa, koji će konačno ujediniti grad Mostar.

Mostar je predugo bio simbol podjele i lošeg funkcioniranja
Bosne i Hercegovine. Međutim, ove godine Mostar ima priliku da
postane  međunarodni  simbol  obnove  i  ponovnog  ujedinjenja
zemlje.

Ambasadori, stoga, apeluju na političare u Mostaru da učinu
sve što je u njihovoj moći kako bi osigurali da međunarodna
investicijska konferencija koja će se održati u Mostaru idućeg
mjeseca, te otvaranje Starog mosta u julu, ne budu zasjenjeni
neprekidnim političkim podjelama i krizama.

